
	1. Նախագծի 4-րդ կետում հստակեցման կարիք ունի  այն, թե ո՞ր իրավական ակտով է սահմանված «..մարտական հերթապահության ներգրավման» օրենսդրական լիազորությունը, պարզ չէ, թե ի՞նչ իրավական հետևանք կարող է առաջանալ պահեստազորային կողմից պայմանագիր կնքելուց հրաժարվելու դեպքում։
2. Տարընթերցումից ու տարընկալումից, կոռուպցիոն և այլ ռիսկերից խուսափելու անհրաժեշտությունից ելնելով՝ «Վարժական հավաքներ անցկացման ժամկետում անհրաժեշտությունը վերանալու դեպքը» առաջարկվում է սահմանել հստակ՝ ապահովելով «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի պահանջը. «Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը»։
	1. Լիազորությունը սահմանված է ՀՀ կառավարության 18.10.2018թ. N 1174-Ն որոշմամբ:

2. Տարընթերցման կամ ռիսկերի առաջացման մասին խոսք չի կարող գնալ, որոշման նախագծի 6-րդ կետի իմաստը նրանում է, որ եթե կցագրված անձնակազմի և տրանսպորտային միջոցի կարիքը վերանում է, ապա անձնակազմը կարող է վարժական հավաքներից արձակվել, իսկ տրանսպորտային միջոցները վերադարձվել սեփականատերերին մինչև վարժական հավաքների սահմանված ժամկետը լրանալը:
	Փոփոխություններ կատարված չեն:

	Նման ծավալի ռեսուրսներ խլող հավաքները շատ վատ են անդրադառնալու ոչ միայն գործատուների, տնտեսության, հավաքներին մասնակցող մարդկանց ընտանիքների բարեկեցության վրա, այլ նաև ուղղակիորեն խթանելու են արտագաղթը, դրդելու են գործատուներին խուսափել տղամարդկանց աշխատանքի վերցնելուց, հավաքներ հայտարարելուց հետո աշխատողներին ազատել և այլն: Երեք ամսով հասուն, ընտանիք ունեցող մարդկանց տանել բանակ, դա ընդունելի չի, այն էլ երկրի այսպիսի սոցիալ-տնտեսական վիճակում և համավարակի պայմաններում: Դա նաև խթանելու է ինչ-որ ձևերով հավաքներից խուսափելը, առաջացնելու է կոռուպցիոն ռիսկեր և այլն: 
Դրա փոխարեն կարելի է կազմակերպել, օրինակ, վեց ամսիը մեկ երկշաբաթյա հավաքներ՝ ըստ առանձին զինվորական մասնագիտությունների, որոնց մասնակցողները այդ ընթացքում կօգտագործեն իրենց տարեկան արձակուրդի մի մասը, դրա փոխարեն կվճարվեն այդ արձակուրդայինների չափով կամ կստանան այլ ժամանակահատվածում լրացուցիչ արձակուրդ: Այս դեպքում դա չի առաջացնի նկատելի ազդեցություն պետական ֆինանսական միջոցների վրա, չի խթանի արտագաղթը, հատկապես՝ որակյալ կադրերի, չի բարդացնի մասնակցողների ընտանիքների սոցիալ-տնտեսական ու նաև բարոյահոգեբանական վիճակը:
	Վարժական հավաքներ կազմակերպվում են օրենքով սահմանված շրջանակներում:
	Փոփոխություններ կատարված չեն:

	Արտիկ Արզաքաանցյան

	Զորահավաքը անհրաժեշտ է, բայց պետք է ոչ թե միանշանակ 3 ամիս անընդմեջ ու վճարովի լինի, այլ պարունակի այլ տարբերակներ, ավելի հարմարեցված մեր քաղաքացիների տնտեսական և սոցիալական առօրյային ։
	Վարժական հավաքներ կազմակերպվում են օրենքով սահմանված շրջանակներում:
	Փոփոխություներ կատարված չեն:


